
EUSKAL HERRIA

EAJ-EAren helegiteaz
asteartean jakingo da

Espainiako Hauteskunde Batzordeak
asteartean argituko du EAJ-EAren
helegitea onartzen duen eta hedabide
publikoetan doaneko publizitaterako
eskubidea duen.

EUSKAL HERRIA

Tortura, «ia sistematikoa»

Euskal Herrian arrazoi politikoenga-
tik atxilotzen direnak «ia sistematiko-
ki» torturatzen direla salatu du Am-
nistiaren Aldeko Batzordeak.

EUSKAL HERRIA
Haur pornografia

Munduan barrena hedatuta dagoen
haur pornografiaren sareko arduradu-
na iruindar bat zela esan du Espainia-
ko Poliziak.

NAZIOARTEKOA e

Turkian, presoak greban

Turkiako 800 preso politiko inguruk
jarraitzen dute gose greban. Gober-
nuak bakartze politika bultzatzeko
lege bat moldatu du, baina horrek ez
du ezer aldatu, presoen arabera.

KIROLA
Athelticeko bozak

Ekainaren lean egingo dira hautes-
kundeak Athelticen, lehendakari be-
rria aukeratzeko. Javier Uria eta Fer-
nando Lamikiz dira hautagaiak.

KULTURA
Canoren poema liburua

Harkaitz Cano
idazleak bere bi-
garren poema li-
burua kaleratu du,
Susa etxearekin:
Norbait dabil sute-
eskaileran. Hiru
atal ditu liburuak.

Behatokiari laguntza

Udalbiltzak 11.500.000 pezeta eman dizkio Kontseiluari (ia
milioi erdi libera) Hizkuntz Eskubideen Behatokia finan-
tzatzeko. 1998an Bilboko Euskalduna Jauregian onartuta-
ko adierazpen politikoan «eragile ekonomiko, sozial eta
sindikalekiko elkarlana» bultzatuko zuela zioen, eta, bide
horri jarraiki, EH, AB eta hautetsi independenteek kudea-
tutako Udalbiltzak erabaki txalogarria hartu du Euskararen
Behatokia bezalako proiektuek aurrera egin dezaten. Eus-
kal Herriaren «eraikuntzan aurrerapausoak» emateko jaio
zen Udalbiltza, besteak beste, eta zeregin honetan lan fran-
ko dago egiteko oraindik. Horregatik alderdi, sindikatu eta
hautetsien erakunde guztiek beharrezkoak dira, azken fi-
nean egin beharreko lana oso mardula baita, eta Madril eta
Paris aldetik jarriko dituzten zailtasunak ikaragarriak.

I\/Iediguren eta Ugarteburu (erdian), Kontseiluaren eta I
Udalbiltzako ordezkariak, atzo prentsaurrekoan.

Oiartzunera, guardia zibilen
kontroletatik barrena

Euskal Herri osoko gazte andanaren bilgune da atzo eta
gaur Oiartzun, Haika erakundearen lehen urteurrena os-
patzeko antolatutako jai ekitaldia dela eta. Dena ez da fes-
taizan, ordea. Haikaldirako bidean Oiartzuneraheldunahi
zutenia gazte guztiek Guardia Zibilak ezarritako kontrolak
pasatubeharizan zituzten; batzuk hiru kontroletan ere gel-
ditu zituztela salatu zuten. Haikaren festa giroko ekital-
dian parte hartzen ari diren gehienak identifikatuak ditu,
horrenbestez, Guardia Zibilak. Identifikatze masibo hori
berezlarria da, baina kezkagarriagoa da Haikako kide iza-
teagatik 18 gazte preso dauzkatela kontuan hartuta.

Turkiako preso politikoek
gose greban segituko dute

Turkian gose greban dauden preso politikoek atzera bota
dute Gobernuak protestaldia bertan behera uzteko aurkez-
tutako proposamena. Bulent Ecevit lehen ministroaren es-
kaintza funtsean ezer aldatzen ez duelako baztertu dute ez-
kerreko militanteek. Haien ustez, «Justizia ministroak pro-
posatutakoa ez da aurrerapausoa, bakartze politika findu
eta sofistikatuagoa baizik». [zan ere, presoek bakartze zie-
getan segituko dute, baina kirola elkarrekin egitea ahalbi-
detu egingo zaie. Gobernuak bakartze politika berria ezar-
tzen duen legea onartu du, giza eskubideen aldeko hainbat
talderen eskaerei kasu egin gabe. Gose greban 14 lagun hil
dira jadanik, hamabi preso eta bi senide.

Portland eta Bartzelona, iazko urrian.

Europako Kopako finala ez
da urtero jokatzen

Aukerabikaina du Portlandek Europa eta munduko esku-
baloi taldeko elitean behin betiko sartzeko. Errekopa bat,
finalerdiak orain bi urte Europako Kopan eta txapelketa
horretako finala gaur. Bada zerbait, baina txapela irabazi-
ta, jauzi handia emango lukete nafarrek. Xedea, ostera,
hesiz beteta dago. Bartzelona ez da orain urte batzutako
talde garaiezina, baina munduko talde onena izaten ja-
rraitzen du. Portlandeko Ekisoain entrenatzaileak berak
esana da errealistak izan behar direla, baina baita horrek
ez duela esan nahi txapelari jokatu aurretik uko egin be-
har diotenik. Final handiena ez baita urtero jokatzen.




